
Annotatsiya 

Ushbu maqola qishloq xoʻjaligi sohasida faoliyat yuritayotgan fermer 

xoʻjaliklarining marketing strategiyasini shakllantirish va ularning 

raqobatbardoshligini oshirishga qaratilgan omillarni tahlil qiladi. Tadqiqotda samarali 

marketing strategiyasini ishlab chiqish, raqamli texnologiyalar va innovatsion 

marketing vositalaridan foydalanish, bozor sementatsiyasi, narx siyosati va brendlash 

kabi jihatlar koʻrib chiqilgan. Xususan, ekologik toza mahsulotlar ishlab chiqarish, 

mahsulot sifatini oshirish, hamda onlayn savdo platformalari orqali bozorda faol 

ishtirok etish kabi amaliy yondashuvlar asoslangan holda tahlil etilgan. Natijalar 

fermer xoʻjaliklari uchun yangi bozorlarni egallash va iqtisodiy samaradorlikni 

oshirish imkoniyatini yaratishini koʻrsatadi. 

Kalit soʻzlar: Fermer xoʻjaliklari, marketing strategiyasi, raqobatbardoshlik, 

bozor segmentatsiyasi, raqamli marketing, brendlash, narx siyosati, ekologik toza 

mahsulotlar, raqamli texnologiyalar, innovatsion yondashuvlar, savdo strategiyalari, 

mahsulot sifatini oshirish, bozor tahlili, marketing vositalari, iqtisodiy samaradorlik. 

Аннотация 

В данной статье анализируются факторы, влияющие на формирование 

маркетинговой стратегии и повышение конкурентоспособности фермерских 

хозяйств в аграрном секторе. В исследовании рассматриваются ключевые 

аспекты, такие как разработка эффективной маркетинговой стратегии, 

использование цифровых технологий и инновационных инструментов, 

сегментация рынка, ценовая политика и брендинг. Особое внимание уделено 

вопросам экологически чистой продукции, повышения качества и применению 

онлайн-платформ для реализации продукции. Полученные результаты 

подтверждают, что правильная маркетинговая стратегия позволяет фермерам 

расширить рынок сбыта и повысить экономическую эффективность. 

Ключевые слова: Фермерские хозяйства, маркетинговая стратегия, 

конкурентоспособность, сегментация рынка, цифровой маркетинг, брендинг, 

ценовая политика, экологически чистая продукция, цифровые технологии, 

инновационные подходы, торговые стратегии, повышение качества продукции, 

рыночный анализ, маркетинговые инструменты, экономическая эффективность. 

Abstract 

This article analyzes the factors influencing the development of marketing 

strategies and the enhancement of competitiveness among farming enterprises in the 

agricultural sector. The research focuses on essential elements such as strategic 

marketing planning, the use of digital technologies and innovative tools, market 

segmentation, pricing policy, and branding. Additionally, the study highlights practical 

approaches including the production of environmentally friendly products, quality 

improvement, and the use of online sales platforms. The results demonstrate that well-

structured marketing strategies enable farmers to access wider markets and increase 

economic efficiency. 

Keywords: Farming enterprises, marketing strategy, competitiveness, market 

segmentation, digital marketing, branding, pricing policy, eco-friendly products, 

digital technologies, innovative approaches, sales strategies, product quality 

improvement, market analysis, marketing tools, economic efficiency. 

KIRISH 

Mintaqada qishloq xoʻjaligi sohasida fermer xoʻjaliklarining muvaffaqiyatli 

faoliyat yuritishi, eng avvalo bozor talablariga moslashish va raqobatbardoshligini 

oshirish uchun samarali marketing strategiyalarini ishlab chiqish zarurati kundan-

kunga ortib bormoqda. Fermer xoʻjaliklari, asosan, qishloq xoʻjaligi mahsulotlarini 

ishlab chiqarish va ularni bozorga chiqarish bilan shugʻullanadi. Biroq,  raqobatning 

kuchayishi, bozor sharoitlarining tez oʻzgarishi va isteʼmolchilarning talablarining 

diversifikatsiyasi fermerlar uchun yangi marketing yondashuvlarini ishlab chiqish 

zaruratini tugʻdiradi. Fermer xoʻjaliklarining raqobatbardoshligini oshirish uchun 

marketing strategiyalarini toʻgʻri shakllantirish, mahsulotlarni bozorga muvaffaqiyatli 

chiqarish, brendlash va marketingning zamonaviy vositalaridan foydalanish muhim 

ahamiyatga ega.  

ADABIYOTLAR SHARHI 

Ushbu tadqiqotda fermer xoʻjaliklarida marketing strategiyasini shakllantirish va 

raqobatbardoshlikni oshirish omillarini aniqlash uchun bir nechta metodologik 

yondashuvlar qoʻllaniladi. Tadqiqotning asosiy maqsadi fermer xoʻjaliklarining 

marketing faoliyatini samarali tashkil etish va bozor sharoitlarida raqobatbardoshlikni 

oshirish uchun zarur boʻlgan usul va strategiyalarni aniqlashdir. Mahalliy bozor 

sharoitida fermer xoʻjaliklarida samarali marketing  strategiyasini ishlab chiqish 

mavzusida olib borilgan ilmiy tadqiqotlar, oʻzbek va chet el olimlarining oʻrganishlari, 

marketing strategiyalarining ahamiyatini va ularni qishloq xoʻjaligi sohasida qanday 

samarali qoʻllanilishini yoritadi. Quyida oʻzbek va chet el olimlarining bu sohadagi 

ilmiy ishlarini tahlil qilamiz.  

Druker, P. Innovatsiyalar va tadbirkorlik konsepsiyasining asoschisi sifatida 

Druker oʻzining "Innovation and Entrepreneurship" asarida innovatsiyalarni 

tadbirkorlik faoliyatining ajralmas qismi sifatida taʼriflaydi. U klasterlar ichidagi 

innovatsion yondashuvlar orqali raqobatbardoshlikni oshirishni asoslaydi. Fermer 

xoʻjaliklarida bu gʻoyalar marketing strategiyalarini ishlab chiqishda muhim nazariy 

asos vazifasini bajaradi. [1] 

Kotler, F., Keller, K.L. Oʻzlarining "Marketing management" asarida marketing 

aralashmasi (4P), brendlash, bozorda joylashuv (positioning) va raqamli marketing 

tushunchalarini chuqur yoritadi. Fermer xoʻjaliklari uchun bu strategiyalar orqali 

bozordagi oʻrinni mustahkamlash mumkinligi koʻrsatib oʻtilgan [2]. 

Toshpulatov, Sh. Fermer xoʻjaliklarida marketing strategiyalarining asosiy 

yoʻnalishlarini tahlil qilib, 4P yondashuvining aynan qishloq xoʻjaligida qanday 

qoʻllanilishi boʻyicha muhim fikrlar bildirgan. Bu ilmiy ish hududiy xususiyatlarga 

moslashtirilgan strategik yondashuvlarni ishlab chiqishda qoʻllaniladi.[3] 

Rasulov, D. Marketingning qishloq xoʻjaligida oʻziga xos jihatlarini ochib berar 

ekan, mahsulotni targʻib qilish va narxlash strategiyalarini anʼanaviy bozor sharoitiga 

moslashtirishning zarurligini taʼkidlaydi. Bu fikrlar hududiy marketing 

yondashuvlarini takomillashtirishda asos boʻladi. [4] 

Mirzayev, B. Oʻzbekistonda fermerlar uchun moslashtirilgan marketing 

strategiyalarini ishlab chiqish boʻyicha amalga oshirgan tadqiqotida raqamli 

vositalardan foydalanish, narx siyosatini belgilash va brendlashga alohida eʼtibor 

qaratilgan. U, ayniqsa, marketing tahlilining ahamiyatini amaliy misollar bilan 

asoslaydi. [5] 

Porter, M. Klaster nazariyasi asoschisi sifatida Porterning "Competitive 

Advantage" asari fermer xoʻjaliklari oʻzini iqtisodiy tizimga qanday 

integratsiyalashishi, marketing va raqobat strategiyalarini klasterlar orqali qanday 

kuchaytirishi mumkinligini tushuntiradi. [6] 

Soliyev, M., Abduqodirov, A. Mahalliy mualliflar tomonidan yozilgan bu 

maqolada agroklasterlarda marketing infratuzilmasini rivojlantirish, axborot 

oqimlarini boshqarish va bozorni oʻrganishning ilmiy asoslari koʻrib chiqilgan. Maqola 

tadqiqot mavzusiga bevosita mos tushadi. [7] 

Tashkent State University of Economics (2023) "Qishloq xoʻjaligida raqamli 

transformatsiya va marketing yondashuvlar" mavzusidagi seminar materiallarida 

agrotexnologiyalar, raqamli savdo maydonchalari va fermerlar uchun e-

platformalarning ahamiyati tahlil qilinadi. [8] 

Tahlil qilingan adabiyotlar fermer xoʻjaliklarida marketing strategiyalarini 

shakllantirish va raqobatbardoshlikni oshirish masalasiga turli nazariy va amaliy 

yondashuvlar asosida yondashilganini koʻrsatadi. Druker va Porter kabi klassik 

gʻoyachilar marketing strategiyalarini innovatsiya, klasterlash va raqobat ustunligi 

doirasida tahlil qilgan boʻlsa, Kotler va Keller zamonaviy marketing instrumentlarini, 

jumladan, 4P modeli, brendlash va bozor segmentatsiyasini chuqur ochib bergan. 

Oʻzbek tadqiqotchilari — Toshpulatov, Rasulov, Mirzayev va boshqalar esa bu 

nazariyalarni milliy iqtisodiyot, ayniqsa, qishloq xoʻjaligi sharoitlariga moslashtirgan. 

Ularning tadqiqotlari asosida fermer xoʻjaliklari uchun hududiy, ijtimoiy va texnologik 

omillarni hisobga olgan holda moslashtirilgan marketing yondashuvlarini ishlab 

chiqish muhimligi aniqlangan. 

Shuningdek, raqamli texnologiyalar, elektron savdo maydonchalari va ijtimoiy 

tarmoqlar orqali mahsulotlarni ilgari surish bozorni kengaytirish va mijozlar bazasini 

oshirishda muhim rol oʻynashi koʻrsatilgan. Bu esa marketing strategiyasini ishlab 

chiqishda innovatsion va integratsiyalashgan yondashuv zarurligini asoslaydi. 

Umuman olganda, adabiyotlar tahlili shuni koʻrsatadiki, fermer xoʻjaliklarida 

marketing strategiyalarining samarali shakllanishi uchun klassik nazariyalar bilan 

birga, mahalliy sharoitga mos amaliy usullarni uygʻunlashtirish muhim hisoblanadi. 

METODOLOGIYA 

Ushbu ilmiy maqolada fermer xoʻjaliklarida marketing strategiyasini 

shakllantirish va raqobatbardoshlikni oshirish omillarini aniqlash, tahlil qilish va 

amaliy tavsiyalar ishlab chiqishga qaratilgan kompleks metodologik yondashuv 

qoʻllanildi. Tadqiqot jarayonida quyidagi uslubiy yondashuvlar va ilmiy-tahliliy 

metodlardan foydalanildi: 

1. Tizimli yondashuv.Fermer xoʻjaliklarining marketing faoliyati koʻplab ichki va 

tashqi omillar bilan chambarchas bogʻliqligini inobatga olgan holda, tadqiqotda tizimli 

yondashuv asosida marketing strategiyalarining shakllanishi har tomonlama oʻrganildi.  

2. Tahlil va sintez usullari.Tadqiqotda mamlakatimiz va xorijiy  ilmiy adabiyotlar, 

statistik maʼlumotlar va fermer xoʻjaliklarining amaliy faoliyati tahlil qilindi.  

TAHLIL VA NATIJALAR 

Zamonaviy marketing texnikalarining qishloq xoʻjaligi sohasida joriy etilishi, 

nafaqat mahsulotni sotish, balki fermerlarning bozorga boʻlgan ehtiyojlarini va 

isteʼmolchilarning talablarini chuqur tahlil qilishga yordam beradi. Ushbu jarayonda 

raqamli marketing va internet savdosi kabi yangi vositalardan keng foydalanish 

fermerlarga oʻz mahsulotlarini keng auditoriyaga tanitish va sotishda muvaffaqiyatga 

erishish imkoniyatlarini yaratadi. Bundan tashqari, bozor segmentatsiyasi, narx 

siyosati, mahsulot sifatini oshirish va ekologik toza mahsulotlarni ishlab chiqarish 

orqali fermerlar oʻz mahsulotlariga qoʻshimcha qiymat qoʻshishlari mumkin. 

Mahsulotlar sifatining oshishi, ularning ekotizimlarga zarar yetkazmasdan ishlab 

chiqarilishi, isteʼmolchilar tomonidan yuqori baholanadi.  

Qishloq xoʻjalik mahsulotlari, oʻz navbatida, bozorga chiqarishda  muvaffaqiyatli 

sotiladi va fermerlar uchun yanada katta daromad keltiradi. Fermer xoʻjaliklarining 

marketing strategiyalarini shakllantirishda, bozor tahlili, isteʼmolchi ehtiyojlarini 

oʻrganish, va raqobatchilarning faoliyatini tahlil qilish zarur. Bu orqali fermerlar 

bozorning oʻzgaruvchan sharoitlariga tez moslashish va raqobatbardoshligini oshirish 

imkoniga ega boʻladi. Bozor tahlili va marketing vositalarining samarali qoʻllanishi 

fermerlarga mahsulotlarni sotish va brend yaratish jarayonida muhim yengilliklar 

yaratadi. Shu bilan birga, fermerlar oʻz mahsulotlarini muvaffaqiyatli sotish va bozor 

talablariga javob berish uchun samarali marketing strategiyalarini shakllantirishi, 

raqamli texnologiyalar va innovatsion marketing usullaridan foydalangan holda 

raqobatbardoshligini oshirishi lozim. Oʻz navbatida, bu yondashuvlar fermer 

xoʻjaliklarining iqtisodiy samaradorligini oshirish, ularni kengroq bozorga olib chiqish 

va iqtisodiy barqarorlikni taʼminlashga yordam beradi. Shu sababli, fermer 

xoʻjaliklarida marketing strategiyalarini shakllantirish va raqobatbardoshlikni oshirish 

omillarini oʻrganish bugungi kunda qishloq xoʻjaligi sohasidagi muhim tadqiqot 

yoʻnalishlaridan biridir. 

Marketing strategiyasi — bu korxona yoki xoʻjalikning mahsulotini bozorga 

chiqarish, uni isteʼmolchilarga yetkazish, raqobatchilar orasida oʻz oʻrnini 

mustahkamlash va daromadni oshirishga qaratilgan uzoq muddatli harakatlar rejasidir. 

U mijozlar ehtiyojlarini aniqlash, toʻgʻri bozorni tanlash va unga mos mahsulotni 

yetkazib berish orqali amalga oshiriladi.Fermer xoʻjaliklari uchun marketing 

strategiyasi ishlab chiqarilgan mahsulotlarni oʻz vaqtida va sifatli tarzda bozorga 

chiqarish, sotish hajmini oshirish, yangi bozorlarni egallash va daromadni koʻpaytirish 

vositasidir. Qishloq xoʻjaligi mahsulotlarining bozordagi raqobatbardoshligi aynan 

toʻgʻri va samarali tuzilgan marketing strategiyasiga bogʻliq. 

Fermer xoʻjaliklarida marketing strategiyasi quyidagi asosiy vazifalarni bajaradi: 

Bozor tahlili – maqsadli auditoriyani aniqlash, raqobatchilarni oʻrganish, 

isteʼmolchi ehtiyojlarini tahlil qilish.Mahsulot joylashuvi – mahsulotni bozorda qanday 

taqdim etish, uni qaysi guruh isteʼmolchilar uchun moʻljallashni belgilash.Narx 

siyosati – mahsulotga bozor talabi va xarajatlar asosida mos narx belgilash.Reklama 

va ilgari surish – mahsulot haqida axborotni ommaga yetkazish, brend yaratish.Sotuv 

kanallari – mahsulotni bozorga chiqarish yoʻllari va vositalarini tanlash (Toshkent 

bozorlari, kooperatsiya tizimi, onlayn savdo va boshqalar). Marketing 

strategiyalarining asosiy turlari. Fermer xoʻjaliklarida qoʻllanilishi mumkin boʻlgan 

asosiy marketing strategiyalari quyidagilar: Differensiallashgan strategiya – 

mahsulotni raqobatchilardan farqli qilib taqdim etish (masalan, ekologik toza, qoʻl 

mehnati bilan yetishtirilgan mahsulotlar). Narxga asoslangan strategiya – arzon yoki 

qulay narx taklifi orqali isteʼmolchini jalb qilish. Brend strategiyasi – fermer xoʻjaligi 

nomi ostida sifatli va ishonchli mahsulotlar yaratish va isteʼmolchi ongida ijobiy obraz 

shakllantirish. Raqamli marketing strategiyasi – ijtimoiy tarmoqlar, veb-saytlar va 

onlayn platformalar orqali mahsulotni targʻib qilish va sotish. 

Raqobatdoshlik – bu xoʻjalik yoki mahsulotning boshqa raqobatchilar bilan 

solishtirganda bozorda muvaffaqiyatli ishtirok etish qobiliyatidir. Fermer 

xoʻjaliklarining raqobatbardoshligini aniqlovchi asosiy omillar: 

Mahsulot sifatini takomillashtirish – yangi, ekologik toza, oʻziga xos taʼm va 

shaklga ega mahsulotlar. 

Mahsulotni narxlashtirish – past tannarx asosida raqobatbardosh narx belgilash 

imkoniyati. 

Innovatsion imkoniyatlarni kengaytirish – zamonaviy texnologiyalar, tomchilatib 

sugʻorish, sunʼiy intellekt, agro dronlar va boshqa ilgʻor yondashuvlar.Marketing 

faoliyati – samarali reklama, mijozlar bilan aloqalar, xizmat koʻrsatish sifati.Sotuv 

tarmoqlari – bozorlarga tez kirish, vositachilarsiz savdo qilish, eksport imkoniyatlari.  

Fermer xoʻjaliklarining bozorda barqaror oʻrin egallashi va raqobatbardoshligini 

oshirish quyidagi marketing omillariga bevosita bogʻliq:Bozor sementatsiyasi – 

maqsadli auditoriyani aniqlash, shunga mos mahsulot yaratish.Brendlash – oʻz 

mahsulotini ishonchli, sifatli va taniqli nom ostida sotish.Raqamli marketing – ijtimoiy 

tarmoqlar orqali mijozlarga chiqish, reklama vositalaridan foydalanish. 

Innovatsion savdo usullari – onlayn doʻkonlar, yetkazib berish xizmatlari, QR-

kodli mahsulotlar.Mijozlar ehtiyojiga moslashuvchanlik – mijoz talabi asosida 

mahsulot turini, hajmini yoki qadoqlanishini oʻzgartirish. 

Zamonaviy marketing vositalari va texnologiyalariFermer xoʻjaliklari oʻz 

faoliyatida quyidagi zamonaviy marketing vositalarini qoʻllash orqali samaradorlikka 

erishishi mumkin:  

CRM tizimlari (Customer Relationship Management) – mijozlar bilan aloqalarni 

boshqarish.  

SEO va SMM – mahsulotlarni internet orqali targʻib qilish, qidiruv tizimlarida 

topiluvchanlikni oshirish. 

Agro-analitika тизимлари – sunʼiy intellekt va IoT (Internet of Things) orqali 

bozor va hosil tahlili.  

E-commerce platformalari – OLX, AgroMarket.uz, Telegram kanallari, 

Instagram doʻkonlari orqali savdo qilish. 

 Bu maqola, fermer xoʻjaliklarining marketing strategiyasini shakllantirish va 

raqobatbardoshlikni oshirish uchun zarur boʻlgan asosiy yondashuvlar va metodlarni 

tahlil qiladi. 

Tadqiqot natijalari shuni koʻrsatadiki, marketing strategiyalarining samarali joriy 

etilishi fermer xoʻjaliklarining raqobatbardoshligini oshirishda katta rol oʻynaydi. 

Fermerlar oʻz mahsulotlarini bozorda muvaffaqiyatli sotish uchun marketingni faqat 

mahsulotlarni reklama qilish emas, balki bozor segmentatsiyasini amalga oshirish, narx 

siyosatini ishlab chiqish, va isteʼmolchilarning ehtiyojlarini oʻrganish orqali qoʻllanishi 

kerakligini anglashgan. Bundan tashqari, marketing strategiyalarining innovatsion 

yondashuvlari, jumladan, raqamli marketing va onlayn savdo platformalaridan 

foydalanish, fermerlarning bozordagi oʻrnini mustahkamlashga yordam beradi. 

XULOSA VA TAKLIFLAR 

Tadqiqot davomida fermer xoʻjaliklarining marketing strategiyalarini 

shakllantirishga doir mavjud yondashuvlar tahlil qilinib, ularning raqobatbardoshligini 

oshirish omillari chuqur oʻrganildi. Olingan ilmiy natijalar shuni koʻrsatdiki, fermer 

xoʻjaliklarining muvaffaqiyatli faoliyat yuritishi va bozor talablariga moslashuvi, 

avvalo, marketing faoliyatining zamonaviy tamoyillari asosida tashkil etilishiga 

bevosita bogʻliq. Xususan, bozorni toʻgʻri segmentatsiya qilish, maqsadli auditoriyani 

aniqlash va har bir segment uchun mos strategiyalar ishlab chiqish orqali mahsulotlar 

qiymatini oshirish, sotuv hajmini kengaytirish va mijozlar sodiqligini taʼminlash 

mumkinligi aniqlandi. 

Marketing strategiyalarini ishlab chiqishda mahsulot sifatini oshirish, ekologik 

toza ishlab chiqarishni yoʻlga qoʻyish va innovatsion yondashuvlardan foydalanish 

zarur. Bu orqali nafaqat ichki, balki eksport bozorlarida ham talab yuqori boʻlgan 

mahsulotlarni yaratish imkoniyati yuzaga keladi. Fermer xoʻjaliklari uchun bu 

jarayonda eng muhim jihatlardan biri — raqamli texnologiyalarning, xususan, raqamli 

marketing vositalari, onlayn savdo platformalari va ijtimoiy tarmoqlarning strategik 

darajada qoʻllanilishidir. Raqamli kanallar orqali mahsulotlar haqida keng 

jamoatchilikka aniq va tezkor axborot yetkazish, ularning tan olinishi va bozordagi 

oʻrnini mustahkamlashda muhim ahamiyatga ega. 

Bundan tashqari, brendlash jarayonlarini bosqichma-bosqich yoʻlga qoʻyish, 

mahsulotlarga individual identifikatsiya berish va isteʼmolchilarda mahsulot sifati 

boʻyicha ishonch uygʻotish orqali fermer xoʻjaliklarining marketing salohiyati sezilarli 

darajada oshadi. Narx siyosatini maqbullashtirish esa bozor segmentlarining xarid 

imkoniyatlarini inobatga olgan holda yuqori savdo samaradorligini taʼminlashda 

yordam beradi. 

Tadqiqot natijalari asosida quyidagi umumiy xulosalarga kelindi: 

Fermer xoʻjaliklarining raqobatbardoshligini oshirishda marketing 

strategiyalarining zamonaviy model va usullar asosida ishlab chiqilishi va tizimli joriy 

etilishi muhim omil hisoblanadi. 

Bozorni tahlil qilish va isteʼmolchilar ehtiyojlarini chuqur oʻrganish marketing 

faoliyatining tayanch bosqichlaridan biri boʻlib, bu asosda mahsulot diversifikatsiyasi 

va maqsadli reklama siyosati samarali yoʻlga qoʻyilishi mumkin. 

Raqamli marketing platformalari, masalan, ijtimoiy tarmoqlar, onlayn-doʻkonlar 

va mobil ilovalar orqali marketing faoliyatini tashkil etish bozor koʻlamini 

kengaytiradi, mijozlar bilan doimiy aloqani yoʻlga qoʻyadi va savdo hajmini oshiradi. 

Fermer xoʻjaliklari uchun zamonaviy marketing strategiyalarini shakllantirishda 

ilmiy asoslangan, integratsiyalashgan va innovatsion yondashuvlar muhim ahamiyat 

kasb etadi. 

Umuman olganda, ushbu tadqiqotda ilgari surilgan nazariy va amaliy tavsiyalar 

fermer xoʻjaliklarining marketing salohiyatini oshirish, ularning bozor iqtisodiyoti 

sharoitlarida barqaror faoliyat yuritishini taʼminlash hamda eksportbop va talab yuqori 

boʻlgan mahsulotlar ishlab chiqarish imkoniyatlarini kengaytirishga xizmat qiladi. 

